
AS MÁSCARAS, CHEGARON 
PARA QUEDAR 

 
Agora que comezamos a saír á rúa con 
máscara, e facémolo recomendablemente 
ou de forma obrigatoria no transporte 
público, comezamos a ter moitas dúbidas 
sobre si estamos a facelo ben. 
 
Coas mans recentemente lavadas collemos 
a máscara polas gomas e colocámola  
sobre a cara, tapando ben o nariz e a boca. 
Axustamos  o clip nasal, a tea por baixo do 
mentón. Con toda a seguridade que che 
permite vivir nun estado de alarma saes á 
rúa pensando que non era tan difícil usar 
máscara. As situacións imprevistas 
sucédense, as preguntas acumúlanse. Si, 
saber usar as máscaras é algo máis que 
coñecer a técnica para poñelas e quitalas, 
e que as hai hixiénicas, cirúrxicas, FFP2, 
FFP3, reutilizables (levan a letra R no 
envoltorio) e non reutilizables (NR). Estas 
son as respostas a algunhas preguntas 
inevitables nos primeiros compases do 
desconfinamento. 
 
 
Si quero quitarme a máscara na rúa, 
como a gardo?  

 
Poida que uses a máscara para ir a unha 
tenda e á saída decidas quedar un intre na 
rúa. Fai un bo día e, como non hai ninguén 
ao redor, quizá decidas quitala. Non é o 
que recomenda o manual de uso. "O mellor 
é non tocala", opina o portavoz da 
Sociedade Española de Saúde Pública e 
Administración Sanitaria (SESPAS) José 
Jonay Ojeda. "Hai que poñela cando se 
salga de casa coa idea de non retirala ata 
volver", engade. Pero o médico admite que, 
conforme avanzan as medidas de 
desconfinamento, pode resultar difícil 
seguir a pauta. 

Si non queda máis remedio, Ojeda 
recomenda quitala sen tocar máis nada que 
as gomas —si é coas mans desinfectadas 
con xel hidroalcohólico, tanto mellor— e 
dobrala pola metade, co interior cara a 
dentro e sen tocar a parte exterior. Logo 
introdúcese nunha bolsa con peche de tipo 
zip, como as que se usan para gardar os 
líquidos nos aeroportos. Si queremos 
conservar a máscara unha vez en casa, 
pode usar a mesma estratexia. Iso si, ao 
sacala hai que ter a precaución de non 
tocar o interior do recipiente. 
 
 
Na rúa, cando hai que usalas? Son 
necesarias nas terrazas? 

 
A medida máis efectiva segue sendo 
manter unha distancia interpersoal duns 2 
metros. Cando o espazo entre as persoas é 
maior, prescindir das máscaras, 
especialmente ao aire libre, non é un 
problema. Si non se pode manter a 
distancia é recomendable usalas en 
calquera situación, xa sexa dando un 
paseo ou ao sentar nunha terraza (a non 
ser que a persoa próxima a ti conviva 
contigo). En todo caso, usar máscara en 
todos os espazos públicos é unha medida 
de precaución que podería ter un efecto 
positivo ante as aglomeracións imprevistas 
e que Sanidade estuda facer obrigatoria. 
 
 
Xa en casa, hai que desinfectala antes 
de gardala? 

 
Aínda que pode ser unha medida de 
hixiene para as máscaras de tipo FFP2 na 
contorna hospitalaria, non hai evidencia 
científica dun método que permita facer 
algo semellante no uso doméstico. 
Ademais, ningún fogar conta co 
equipamento necesario. 
 
 
Cal é o tempo de vida máximo dunha 
máscara? 

 
Segundo un documento accesible desde a 
páxina web do Ministerio de Sanidade, 
adóitase recomendar non usar as 
máscaras durante máis de 4 horas 
seguidas "por comodidade e hixiene", 
trátase dun período de uso continuado (o 
total pode ser maior), e que hai que ter en 
conta que, ao facer este tipo de cálculos, 

estamos a trasladar parámetros dos 
centros sanitarios á rúa.  
 
Por exemplo, nun hospital, un médico pode 
levar unha máscara moito máis de 4 horas. 
 
 
Si, por necesidade, vou reutilizar unha 
máscara cirúrxica, canto tempo debería 
gardala entre cada uso? 

 
Os estudos han demostrado que o SARS-
CoV-2 pode permanecer activo en 
superficies ata tres días, a temperatura 
ambiente. Un grupo de científicos da 
Universidade de Stanford sinala que a 
22ºC, cunha humidade de entre o 40% e o 
75%, a carga vírica redúcese 
significativamente pasados 7 días, un 
tempo que se alonga conforme baixan as 
temperaturas. Segundo un estudo da 
Universidade de Hong Kong, publicado o 
mes pasado na revista The Lancet, o virus 
non era infeccioso no cristal e os billetes 4 
días despois de poñelo nestes materiais, e 
tras 7 días non estaba presente no plástico 
e o aceiro inoxidable. Con todo, ao redor do 
0,1% da carga vírica que inocularon os 
científicos nunha máscara cirúrxica 
permanecía nela pasada unha semana. 
Tendo en conta que a concentración de 
virus no laboratorio previsiblemente sería 
maior da que normalmente chegaría a ter 
este elemento en condicións normais, por 
tanto unha semana pode ser un tempo 
prudente. 
 
 
As máscaras de tea teñen un número 
limitado de usos? 

 
Non existen unhas recomendacións 
oficiais, pero está claro que o produto se 
deteriora co uso. O Ministerio de Sanidade 
insta a mirar as recomendacións do 
fabricante respecto ao número de veces 
que se pode usar unha máscara e 
recomenda cambiala no caso de que 
estean húmidas, sucias ou perdan a súa 
forma. 
 
 
Si vou visitar a alguén á súa casa, teño 
que poñela? 

 
O risco é maior en interiores que si estás 
ao aire libre, como nunha terraza,  a idea é 
que a hixiene de mans e o espazo 
interpersoal son medidas fundamentais. Si 

están aseguradas, non é absolutamente 
necesario poñerse máscara, pero ante a 
dúbida é mellor pecar por exceso que por 
defecto: a precaución debe de ser máxima 
mentres exista o risco de contaxio 
comunitario. Cando está claro que manter a 
distancia interpersoal de dous metros non 
sexa posible, non hai motivo para non usar 
unha máscara como no transporte público. 
 
 
As de tea lávanse cada día? Ten que ser 
a 60ºC? 

 
Si as usas a diario, si, e pódense ter varias 
por persoa, de maneira que se vaian 
gardando as usadas en bolsas cerradas 
para lavalas xuntas. Sanidade recomenda 
seguir as instrucións de lavado que indique 
o fabricante no envase, xa que usar un 
método distinto pode deteriorar o produto e 
facer que perda efectividade. Noutro 
documento, o ministerio recolle tres 
métodos de limpeza e desinfección de 
máscaras hixiénicas reutilizables, e di que 
os fabricantes deberían recomendar algún 
deles. Entre eles figura o de usar a 
lavadora, con auga a unha temperatura de 
entre 60º e 90º e un ciclo normal. 
 
 
Cales son as alternativas á lavadora? 
Funcionan os sprays que venden nas 
farmacias para desinfectalas? 

 
A listaxe de métodos para lavar máscaras 
hixiénicas reutilizables inclúe dúas opcións 
máis. A primeira é introducilas nunha 
dilución dunha parte de lixivia por cincuenta 
de auga morna, durante 30 minutos. 
Segundo os investigadores da 
Universidade de Stanford, este método non 
é apto para os modelos N95 (unha 
denominación estándar estadounidense 
que indica unha capacidade de filtrado do 
95%, entre unha FFP2 e un FFP3 
europeas) porque se ha visto que degrada 
a capacidade de filtrar o aire. Despois hai 
que lavala con auga e xabón para eliminar 
a lixivia e deixala secar. A terceira opción, 
debido ás circunstancias especiais da crise 
sanitaria, consiste en usar calquera dos 
produtos con actividade de desinfección de 
superficies autorizados polo Ministerio de 
Sanidade para PT2 (uso ambiental), 
recollidos nesta listaxe. "O seu uso será de 
acordo ás recomendacións do fabricante, 
poñendo especial atención ao uso diluído 
ou non do produto e aos tempos de 

contacto necesario para a actividade 
desinfectante. Unha vez desinfectadas as 
máscaras, lavaranse con abundante auga e 
xabón para eliminar calquera resto químico 
e deixaranse secar", detalla o documento. 
 
 
Pódense desinfectar no forno ou o 
microondas? 

 
Os científicos da Universidade de Stanford 
avaliaron a posibilidade de empregar unha 
combinación de temperatura e humidade 
para desactivar o virus SARS-CoV-2 en 
máscaras N95. En experimentos de 
laboratorio, é posible a uns 70ºC durante 
60 minutos, pero os investigadores advirten 
de que as condicións do mundo real (nas 
que interfiren elementos como as pingas de 
saliva e as mucosidades) fan que as súas 
condicións non poidan trasladarse ao noso 
día a día. E desaconsellan por completo o 
uso de fornos, á vez que advirten de que 
tampouco outros electrodomésticos, como 
os microondas, funcionan. Non só iso, á 
parte do risco evidente de introducir 
material contaminado no fogar, a calor 
pode danar o material da máscara e 
deformala, coa conseguinte perda de 
efectividade. 
 
 
Funcionan igual si  se mollan coa 
choiva?  

 
A humidade é un inconveniente serio no 
funcionamento das máscaras. "É mellor 
non volver utilizala, cando están molladas 
diminúe a súa eficacia", di Ojeda. Si é unha 
máscara de tea é suficiente motivo para 
metela na lavadora, si non, buscar unha 
nova pode ser a mellor solución si chega a 
degradarse. 
 
 
Teño que usar máscara para facer 
exercicio? 

 
Si cada deportista está nunha contorna no 
que se pode manter a distancia interpersoal 
é mellor non utilizar máscara. E a distancia 
pode variar segundo o deporte. Pero, si 
non está garantida, a prudencia chama a 
utilizar esta protección. Tamén poñerse 
este elemento na cara pode ser un 
problema si causa sensación de asfixia, 
especialmente as que permiten o fluxo de 
aire con maior dificultade. Si é necesario 
usala porque se forman grupos de 

corredores ou a densidade de persoas na 
rúa é considerable, a solución máis sinxela 
para seguir facendo exercicio sería baixar o 
ritmo ata que a respiración sexa cómoda. 
 

 

Antonte  publicouse no BOE: 

 Orde SND/414/2020, do 16 de 
maio, para a flexibilización de determinadas 
restricións de ámbito nacional establecidas 
tras a declaración do estado de alarma en 
aplicación da fase 2 do Plan para a 
transición cara a unha nova normalidade. 

 

Onte  publicouse no BOE: 

 Orde TMA/415/2020, do 17 de 
maio, pola que se amplía a relación de 
puntos de entrada designados con 
capacidade de atención a emerxencias de 
saúde pública de importancia internacional. 

 

 

EVOLUCIÓN DA PANDEMIA 

 

Casos confirmados 
en Galicia 

10.960 

Casos confirmados 
en España 

231.350* 

Casos confirmados 
en Europa 

1.830.728 

Casos confirmados 
no mundo 

4.434.653 

Defuncións 
acumuladas en 
España 

27.650 

Persoas 
recuperadas en 
España 

149.576 

*Diagnosticados por PCR 

Os datos son do 17/05/2020, á hora do 
peche do boletín non había actualización 
con data de hoxe. 


